
XALQARO MOLIYA 
INSTITUTLARI FAOLIYATINING 
DAVLATLAR RIVOJLANISHIGA 
TA’SIRI (YEVROPA TARRAQIYOT 
VA TIKLANISH BANKI MISOLIDA)
Muxtorov Jahongir Muxtor o‘g‘li
Bank-moliya akademiyasi, 
MBA Finance&FinTech guruhi 2-kurs tinglovchisi

Annotatsiya: Ushbu maqolada Xalqaro moliya institutlari faoliyatining davlatlar rivojlanishiga ta’siri atroflicha o‘rganilgan. 
Bundan tashqari, Yevropa Tarraqiyot va Tiklanish bankining O‘zbekistondagi muassasasiga borib uning faoliyati, kredit 
portfellarining qay darajada amalga oshirilayotganligini statistik ma’lumotlar asosida ekonometrika tahlil usullari yordamida 
o‘rganilgan. O‘rganilgan va tahlil qilingan ma’lumotlar asosida muammoli aktivlarni kamaytirishni choralari bo‘yicha ilmiy 
va amaliy asoslangan xulosa, taklif va tavsiyalar ishlab chiqilgan.

Kalit so‘zlar: Xalqaro Valyuta Jamg‘armasi, Jahon Banki, Amerikaaro Rivojlanish banki, Osiyo taraqqiyot banki, Afrika 
rivojlanish banki, Yevropa Tarraqiyot va Tiklanish banki (YETTB), kredit portfeli, bank aktivlari, muammol aktivlar, muam-
moli kreditlar, investitsiya portfeli, kredit riski.

Abstract: In this article, the impact of the activities of international financial institutions on the development of countries 
is studied in detail. In addition, we went to the branch of the European Bank for Development and Reconstruction in 
Uzbekistan and studied its activities, the extent to which loan portfolios are implemented, based on statistical data, 
using econometric analysis methods. On the basis of the studied and analyzed data, scientific and practical conclusions, 
suggestions and recommendations were developed on measures to reduce problem assets.

Key words: International Monetary Fund, World Bank, Inter-American Development Bank, Asian Development Bank, 
African Development Bank, European Bank for Development and Reconstruction (EBRD), loan portfolio, bank assets, 
problem assets, problem loans, investment portfolio, credit risk.

Аннотация: В данной статье подробно изучается влияние деятельности международных финансовых институтов 
на развитие стран. Кроме того, мы съездили в филиал Европейского банка развития и реконструкции в Узбекистане 
и изучили его деятельность, степень реализации кредитных портфелей, на основе статистических данных, с 
использованием методов эконометрического анализа. На основе изученных и проанализированных данных 
разработаны научно-практические выводы, предложения и рекомендации по мерам снижения проблемных 
активов. 

Ключевые слова: Международный валютный фонд, Всемирный банк, Межамериканский банк развития, Азиатский 
банк развития, Африканский банк развития, Европейский банк развития и реконструкции (ЕБРР), кредитный 
портфель, банковские активы, проблемные активы, проблемные кредиты, инвестиционный портфель, кредитный 
риск.

K I R I S H
Bugungi kunda O‘zbekistonda olib borilayotgan iqtisodiy islohotlarning asosiy markazida Xalqaro savdoni 

rivojlantirish, kichik va o‘rta biznesning iqtisodiyotdagi ulushini oshirish, barcha sohalarda, xususan, rivojla-
nayotgan bozorlarda raqamlashtirish tizimini keng joriy qilish, “yashil” shaharlar dasturini ko‘paytirish pirovard 
maqsad qilib olingan. Bu, albatta, katta mablag‘ va xarajatlarni o‘z ichiga oladi. Xalqaro moliya institutlari va 
tashkilotlari dunyo iqtisodiyotida katta rol o‘ynaydi. Ular turli mamlakatlarga moliyaviy mablag‘ ajratish va kredit 
berish faoliyati bilan jahon savdosini rivojlantirish va moliya tizimini barqarorlashtirishga yordam beradilar

Xalqaro moliya institutlari faoliyatini o‘rganishning o‘zi hozirgi kunning dolzarb ahamiyatiga molik bo‘lgan 
yo‘nalishlaridan biri hisoblanadi. Mazkur jahon iqtisodiyoti institutsional tuzilmalari faoliyatini zamonaviy holati 
va rivojlanishining nazariy tahlili esa muhim ahamiyat kasb etadi.

Umuman olganda, sohaning mutaxassislari tomonidan xalqaro moliya tashkilotlari faoliyatiga oid qator 
nazariy tadqiqotlar olib borilgan. Xalqaro moliya institutlari xalqaro moliya tizimining institutsional birliklari sifa-
tida, jahon xo‘jaligi aloqalarining mustahkamlanishi va mamlakatlarning xalqaro valyuta-kredit aloqalarining 
rivojlanishida poydevor bo‘lib xizmat qiladi. Qolaversa, salmoqli moliyaviy resurslarga ega bo‘lgan bu institutlar 
jahon xo‘jaligidagi mintaqa va mamlakatlarning ijtimoiy-iqtisodiy rivojlanishi sharoitlariga sezilarli ta’sir o‘tkazadi. 

“Xalqaro moliya institutlari” atamasi to‘g‘risidagi ilmiy fikr-mulohazalar ko‘plab olimlarning ilmiy ishlarida 
aks ettirilgan. Jahon banki guruhining bosh texnik maslahatchisi va iqtisod fanlari doktori Bhargava Vinay 
xalqaro moliya institutlarini, moliyaviy yordam va professional maslahat berishiga urg‘u bergan. Xalqaro tad-
qiqotlar dasturi direktori va siyosiy fanlar professori Ian Hurd esa, konseptual va huquqiy maydonda faoliyat 
olib borishini ta’kidlagan. O‘zbek olimi J.X.Ataniyazovning fikricha, ular moliya va valyuta-kredit munosabatla-
rini tartibga soladi. Rus olimi E.F.Avdokushinning ilmiy ishlarida ma’lum masalalarni yechish uchun moliyaviy 
resurslarni birlashtirish ta’kidlagan. Maks Plank nomli ilmiy tadqiqotlar institutining xalqaro huquq ensiklopedi-
yasida esa, dunyodagi mojarolarga javoban, rivojlanish va iqtisodiy hamkorlik tizimini yaratish uchun tashkil 
etilganiga urg‘u berilgan. 

Shu bilan bir qatorda, xalqaro moliya institutlari turli soha masalalarini yechish maqsadida a’zo mam-
lakatlar kapitallarining birlashuvi orqali tashkil etiladi. Ular qatorida: 

jahon iqtisodiyoti muvozanati va tartibga solish maqsadida xalqaro valyuta va fond bozorlaridagi moliyaviy 
operatsiyalar; 

xalqaro savdoni qo‘llab-quvvatlash; 
to‘lov balansi defitsitini kamaytirish; davlatlarning mintaqa va soha rivojlanish dasturlarini kreditlash hamda 

kichik va o‘rta biznesni rag‘batlantirish; 
infratuzilma, axborot texnologiyalari, transport va aloqa sohalaridagi xalqaro dasturlarni moliyalashtirish; 

tabiatni muhofaza qilish, fundamental ilmiy izlanishlar va sohalarni moliyalashtirish kabi maqsadlarni o‘z oldi-
lariga qo‘yishini ta’kidlash mumkin. 

Bizning fikrimizcha, xalqaro moliya institutlari – bu jahon moliyaviy-iqtisodiy munosabatlari barqarorligini 
ta’minlash, xalqaro valyuta-moliya munosbatlarini tartibga solish, ta’sirchan jahon xo‘jaligi subyektlariga moli-
yaviy yordam va professional maslahat berish maqsadida tashkil etilgan, dunyoning eng kuchli islohot o‘tka-
zuv chi xalqaro institutsional birliklari.

T A D Q I Q O T  M E T O D O L O G I YA S I
 Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Xalqaro moliya institutlari faoliyatining davlatlar rivojlanishiga ta’siri tendensiyalarini o‘rganishda 
umumiylikdan individuallikka va aksincha tartibda deduksion yoki induksion usullardan foydalanish samara 
bersa, abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida 
ana shu ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil qilishda esa 
sintez va tahlil usullarini keng foydalanildi.

T A H L I L  V A  N A T I J A L A R
Bugungi kunda jahon iqtisodiyotini Xalqaro moliya institutlarisiz tasavvur qilish qiyin, albatta. Xalqaro 

moliya tashkilotlari (XMT) ‒ xalqaro moliya sohasida davlatlararo (xalqaro) bitimlar asosida tashkil etilgan insti-
tutlardir. Xalqaro moliya tashkilotlari ishtirokchilari davlat va nodavlat tashkilotlar hisoblanadi. Jahon iqtisodiy 
rivoji uchun xalqaro moliya institutlari quydagi funksiyalarni bajaradi:

- dunyo iqtisodiyotining holati, tendensiyalari va rivojlanish omillari tahlili; 

- jahon iqtisodiyotini tartibga solish, xalqaro savdoni qo‘llab-quvvatlash va rag‘batlantirish maqsadida 

global valyuta va fond bozoridagi operatsiyalar;

- investitsion faoliyat (xalqaro va ichki milliy loyihalarga yo‘naltirilgan kreditlar);

- davlat loyihalarini kreditlash;

- xalqaro ko‘mak dasturlarini moliyalashtirish;

- ilmiy tadqiqotlarni moliyalashtirish;

- xayriya faoliyati.
Xalqaro moliya institutlari xalqaro moliya tizimining institutsional birliklari sifatida, jahon xo‘jaligi aloqalari-

ning mustahkamlanishi va mamlakatlarning xalqaro valyuta-kredit aloqalarining rivojlanishida poydevor bo‘lib 
xizmat qiladi. Qolaversa, salmoqli moliyaviy resurslarga ega bo‘lgan bu institutlar jahon xo‘jaligidagi mintaqa va 
mamlakatlarning ijtimoiy-iqtisodiy rivojlanishi sharoitlariga sezilarli ta’sir o‘tkazadi.

Shu bilan bir qatorda, xalqaro moliya institutlari turli soha masalalarini yechish maqsadida a’zo mam-
lakatlar kapitallarining birlashuvi orqali tashkil etiladi. Ular qatorida: 

jahon iqtisodiyoti muvozanati va tartibga solish maqsadida xalqaro valyuta va fond bozorlaridagi moliyaviy 
operatsiyalar; 

xalqaro savdoni qo‘llab-quvvatlash; to‘lov balansi defitsitini kamaytirish; davlatlarning mintaqa va soha 
rivojlanish dasturlarini kreditlash hamda kichik va o‘rta biznesni rag‘batlantirish; 

infratuzilma, axborot texnologiyalari, transport va aloqa sohalaridagi xalqaro dasturlarni moliyalashtirish; 
tabiatni muhofaza qilish, fundamental ilmiy izlanishlar va sohalarni moliyalashtirish kabi maqsadlarni o‘z 

oldilariga qo‘yishini ta’kidlash mumkin.
Ilk xalqaro moliya institutlari, Xalqaro valyuta fondi (XVF) hamda Xalqaro tiklanish va taraqqiyot banki 

(XTTB), 1929–1933-yillardagi butun dunyoni larzaga keltirgan jahon iqtisodiy inqirozi (“Buyuk depressiya”) 
hamda 1939–1945-yillardagi Ikkinchi jahon urushining salbiy natijalari bo‘lgan jahon xo‘jaligida beqarorlik, 
mamlaktlar o‘rtasida turli savdo nizolari, valyuta va kredit-moliya tizimlarining nihoyatda past darajaga tushib 
qolishi kabi vaziyatlarga javoban, 1944-yilning 1-22 iyul kunlari AQSHning Bretton-Vuds shahrida Birlashgan 
millatlar tashkilotining (BMT) kredit-moliya muammolariga bag‘ishlangan konferensiyasida tashkil etilgan. Unda 
Xalqaro moliya institutlarining tashkil etilishi negizida, jahon iqtisodiyotidagi beqaror vaziyatlarni vujudga keltir-
adigan muammolarni hal etish yotardi.

Hozirgi davrda 4 mingdan ortiq xalqaro tashkilotlar mavjud bo‘lib, ularning 300 dan ortig‘i hukumatlararo 
tashkilotlardir. Ularning markazida Birlashgan Millatlar Tashkiloti joylashgan. Ularning eng yiriklarini sanab 
o‘tamiz:

- Xalqaro Valyuta Jamg‘armasi (International Monetary Fund) – 1944-yilda tashkil etilgan va 1947-yil  
1-martdan o‘z faolityatini yurita boshlagan bo‘lib, xalqaro valyuta tizimining rivojlanishiga va unga a’zo 189 
ta davlatning iqtisodiy va moliyaviy siyosatiga yordam beradi. XVF joriy yoki potensial to‘lov balansida qiyin-
chiliklarga duch kelayotgan a’zo mamlakatlarga xalqaro zaxiralarni tiklash, milliy valyutalarni barqarorlashtirish, 
import uchun to‘lovni davom ettirish va asosiy muammolarni hal qilishda kuchli iqtisodiy o‘sish sharoitlarini 
tiklashga yordam berish uchun kreditlar beradi.

- Jahon Banki (The World Bank) — Xalqaro Moliya Instituti hisoblanib, 1945-yil 27-dekabrda AQSHda 
tashkil etilgan. 189 ta davlat a’zo bo‘lib, rivojlanayotgan mamlakatlarga sarmoyalar kiritish, kreditlar taqdim 
etish bilan shug‘ullanadi.  

Jahon banki guruhiga turli vaqtlarda vazifalari kengayishi munosabati bilan tashkil etilgan va funksional, 
tashkiliy va hududiy jihatdan birlashgan 5 ta tashkilot kiradi, masalan:

- Xalqaro tiklanish va taraqqiyot banki (XTTB);

- Xalqaro taraqqiyot assotsiatsiyasi (IDA);

- Xalqaro moliya korporatsiyasi (IFC);

- Ko‘p tomonlama investitsiyalarni kafolatlash agentligi (MIGA);

- Investitsion nizolarni hal qilish xalqaro markazi (ICSID)
Mintaqaviy rivojlanish banklari:
-  Amerikaaro Rivojlanish banki (Inter-American Development Bank) – 1959-yilda Lotin Amerikasi va 

Karib havzasi mamlakatlari iqtisodiga moliyaviy yordam ko‘rsatish maqsadida tashkil etilgan xalqaro moli-
yaviy tashkilotdir. Bu mintaqani rivojlantirishni moliyalashtirishning eng katta manbaidir. Uning Bosh qarorgohi  
Va shing ton shahrida joylashgan.

- Osiyo taraqqiyot banki (Asian Development Bank) – tashkil etish g‘oyasi 1957-yil tug‘ilgan hamda  
1966-yil dekabrda tashkil etilib, uning asosiy vazifasi Osiyo va Uzoq Sharq mintaqalariga to‘g‘ridan to‘g‘ri 
kreditlar va texnik yordam berish orqali iqtisodiy o‘sishni rag‘batlantirish etib belgilangan. Bosh qarorgohi Manila 
shahri (Filippin)da joylashgan.

- Afrika rivojlanish banki (The African Development Bank) – 1960-yil, 1963-yil Nizomi tasdiqlangan. 
Butun Afrika qit’asida iqtisodiy rivojlanishga ko‘maklashish uchun moliyaviy resurslarni taqdim etish uchun 
yaratilgan  bankdir. Bosh qarorgohi Abidjan shahri (Kot-d’Ivuar davlati)da joylashgan

- Evropa taraqqiyot va tiklanish banki (European Bank for Development and Reconstruction) –  tashkil 
etish g‘oyasi 1989-yil oktyabr, Nizomi 1991-yil 9-aprelda tasdiqlangan. Sovuq urush tugaganidan keyin Markaziy 
va Sharqiy Yevropada yangi davrni barpo etish maqsadida tashkil etilgan. Shtab-kvartirasi Londonda. 1990-yil 
29-mayda 40 ta davlat va ikkita Yevropa tashkiloti kabi ishtirokchilar tomonidan imzolangan. 

SYETTB bozor iqtisodiyotiga o‘tish davrida bo‘lgan mamlakatlarda amalga oshirilayotgan islohotlar (davlat 

mulki va korxonalarini xususiylashtirish hamda monopoliyadan chiqarish; tadbirkorlikni rivojlantirish; ishlab 
chiqarish, xizmat ko‘rsatish va moliya sektorlariga investitsiyalarni jalb etish; kapital bozorini shakllantirish va 
boshqalar)ga moliyaviy yordam ko‘rsatadi va ularning jahon iqtisodiy hamjamiyatiga tezroq qo‘shilishiga ko‘mak-
lashadi. Bank kichik va o‘rta biznesni qo‘llab-quvvatlash va tadbirkorlar sinfini shakllantirish masalalariga katta 
e’tibor beradi, transport, energetika, ishlab chiqarish sohalaridagi yirik infratuzilma loyihalarini moliyalashda 
ishtirok etadi. Bank resurslarining kamida 60% xususiylashtirilayotgan davlat korxonalari yoki xususiy sektor 
korxonalariga, 40% infratuzilma yoki boshqa loyihalarga yo‘naltiriladi. 

YETTB yeksport kreditlar bo‘yicha kafolatlar bermaydi va sug‘urtalash bilan shug‘ullanmaydi. 
Shuningdek YETTB quyidagi faoliyat turlarini moliyalashtirmaydi:

- Mudofaa sanoati.

Tamaki sanoati.

- Xalqaro huquqiy me’yorlarda taqiqlangan vositalarni ishlab chiqarish.

- Qimor biznesi.

- Atrof-muhitga salbiy ta’sir ko‘rsatuvchi ishlab chiqarishlar va jarayonlar.

Yevropa Tiklanish va Taraqqiyot Bankining O‘zbekistondagi faoliyati. O‘zbekiston 1992-yil boshida 
YETTBga a’zo bo‘ldi va shu yili Toshkent shahrida uning vakolatxonasi ochildi. 1993-yildan O‘zbekistonda 
loyi halarni amalga oshirishda ishtirok eta boshladi. 1994-yil 10-yanvarda YETTBning Direktorlar kengashi  
O‘zbekiston Respublikasiga loyihalarni moliyalash masalalari bo‘yicha salbiy garov shartlarini bekor qildi.

YETTB O‘zbekistonda moliyaviy sektor va bank infratuzilmasini rivojlantirish, energetika majmui, turizmni 
rivojlantirish, kichik va o‘rta biznesni qo‘llab-quvvatlash, bozor infratuzilmasini shakllantirish, tabiiy resurslarni 
o‘zlashtirish, paxtani qayta ishlash va yengil sanoatning boshqa tarmoqlarini taraqqiy ettirish kabi yetti yo‘na-
lishda faoliyat yuritadi. YETTB Farg‘ona neftni qayta ishlash zavodini jihozlash (umumiy qiymati 81,5 mln. 
ekyu), energetika ishlab chiqarish quvvatlarini oshirish va Sirdaryo GRЕSning xalqaro andozalarga muvofiqligini 
ta’minlashga qaratilgan (umumiy qiymati 25,2 mln. ekyu) va Toshkent xalqaro aeroportini ta’mirlash, shu-
ningdek, xavfsizlikni oshirish uchun maxsus jihozlar sotib olish (umumiy qiymati 43,5 mln. ekyu) loyihalarni 
amalga oshirish uchun kreditlar ajratdi. 

Hozirgi vaqtda O‘zbekistonda YETTB ishtirokida umumiy qiymati 4 mlrd. 422 million yevrodan ortiq bo‘lgan 
151 loyiha amaliyotga joriy etilmoqda, faol portfel loyihalari soni 85 ta, loyihalarning joriy portfeli 2 mlrd 452 
mln yevro, jami to‘lovlar  miqdori 1 mlrd 990 mln yevro, operatsion aktivlar 1 mlrd 15 million yevro, portfelning 
xususiy sektor ulushi 57 %, portfelning kapital ulushi 3% . 

Xususan, YETTB tomonidan O‘zbekistonda o‘rta va kichik biznesni rivojlantirish maqsadida 120 mln. 
AQSH dollaridan iborat kredit berildi. Shundan 60 mln. AQSH dollari hukumat kafolatisiz O‘zbekiston Respub-
likasi Tashqi iqtisodiy faoliyat milliy bankiga, 60 mln. dollari esa hukumat kafolati bilan boshqa tijorat banklariga 
berilgan.

YETTB O‘zbekistonda o‘z faoliyati yettita yo‘nalishini belgiladi. Bular quyidagi sohalarni rivojlantirishga 
qaratiladi:

- moliya sektori va bank infratuzilmasi;

- kichik va o‘rta korxonalar;

- bozor infratuzilmasi;

- energetika majmuasi;

- paxtani qayta ishlash va yengil sanoatning boshqa tarmoqlari;

- sayyohlik infratuzilmasi;

- tabiiy resurslarni o‘zlashtirish.
YETTB besh qit’aning 73 davlatiga, shuningdek, Yevropa Ittifoqi va Yevropa investitsiya bankiga tegishli. 

Har bir aksiyador bank ustidan umumiy vakolatga ega bo‘lgan va uning umumiy strategik yo‘nalishini bel-
gilab beruvchi YETTB Boshqaruv Kengashida alohida vakillik qiladi. Bank ustidan umumiy vakolatlarni saqlab 
qolgan holda, Boshqaruv Kengashi o‘z vakolatlarining aksariyat qismini Direktorlar Kengashiga topshirdi. Shu 
bilan birga, Boshqaruv Kengashi bankka a’zolikni aniqlash, kapital tarkibidagi o‘zgarishlar, Direktorlar va Bank 
Prezidentini tayinlash hamda moliyaviy hisobotlar bo‘yicha qarorlar qabul qilish hamda zaxiralarni aniqlash va 
foyda taqsimoti uchun faqat javobgar bo‘lib qoladi.

Daromadlar segmenti  – jo‘g‘rofiy shaklda

Bank faoliyati ichki boshqaruv maqsadlari uchun to‘qqizta hududga bo‘lingan.

2023-yil Segment daromadi                       
(million yevroda)

2022-yil Qayta hisoblangan 
segment daromadi (million 

yevroda)

Markaziy Osiyo 571 427
Markaziy Yevropa va Boltiq bo‘yi 582 167
Kipr va Gretsiya 225 42
Sharqiy Yevropa va Kavkaz 466 21
Rossiya 69 729
Janubi-sharqiy Yevropa 567 248
Janubiy va sharqiy O‘rta yer dengizi 488 227
Turkiya 711 375

boshqa qatnashchilar 1,463 798

Jami 5,142 3,034

YETTB kapitalni oxirgi marta oshirganiga 10 yildan ortiq vaqt o‘tdi. 2010-yilning may oyida Boshqaruv ken-
gashi YETTB prezidentining ustav kapitalini 2009-yildagi darajadan 50 foizga oshib, 30 milliard yevroga (33,15 
milliard dollar) oshirish bo‘yicha 10 milliard yevro (11,05 milliard dollar) so‘rovini ma’qulladi. Jami ruxsat etilgan 
summadan 6,2 milliard yevro (6,85 milliard dollar) to‘langan kapital va 23,5 milliard yevro (25,97 milliard dollar) 
chaqiriluvchi kapital hisoblanadi. Bankning operatsiyalar portfeli 2020-yildagi 48,4 milliard yevrodan (50,74 
milliard dollar) 50,2 milliard yevroga (2021-yil oxiriga kelib 52,64 milliard dollar) oshdi.

X U L O S A  VA  TA K L I F L A R
Yuqoridagilardan kelib chiqqan holda shuni xulosa qilib aytish mumkinki, xalqaro moliya institutlarining 

faoliyat ko‘lami so‘ngi yillarda, ayniqsa, jahon moliyaviy-iqtisodiy inqirozi ta’sirida yanada kengayib, ularning 
xalqaro munosabatlarda hamda davlatlarning moliyaviy siyosatiga ta’sir ko‘rsatishdagi o‘rni kengayib bor-
moqda. Jahon iqtisodiyotida xalqaro moliya institutlari dunyo ahamiyatiga ega bo‘lgan muhim subyektlar qato-

2021-MOLIYA YILI UCHUN HUDUDLAR BO‘YICHA
YTTB KREDITLARI

Gretsiya
8% Turkiya

19%

Janubi-sharqiy
Yevropa

17%

Sharqiy Yevropa 
va Kavkaz

16%

Janubiy va 
sarqiy O‘rta yer 

dengizi
14%

Markaziy 
Osiyo
13%

Markaziy Yevropa 
va Boltiq bo‘yi

13%

Sriga aylanib bormoqda. Rivojlangan mamlakatlar tajribasidan shuni ko‘rishimiz mumkinki, iqtisodiy taraqqiyotni 

ta’minlash uchun faqatgina mavjud ichki resurslardan emas, balki xalqaro moliya institutlari resurslaridan foy-
dalanish ham asosiy omillardan hisoblanadi.

Shunday ekan, xalqaro moliya institutlarining asosiy mohiyati sifatida dunyo mamlaktlariga moliyaviy va 
malakaviy yordam berish; jahon iqtisodiyoti muvozanatini saqlash va uni tartibga solish; xalqaro valyuta va 
fond bozorlaridagi moliyaviy operatsiyalarni tartibga solish; xalqaro savdoni qo‘llab-quvvatlash; to‘lov balansi 
defitsitini kamaytirish; davlatlarning mintaqa va soha rivojlanish dasturlarini kreditlash; kichik va o‘rta biznesni 
rag‘batlantirish; infratuzilma, axborot texnologiyalari, transport, aloqa va boshqa turli sohalaridagi xalqaro das-
turlarni moliyalashtirish; tabiatni muhofaza qilish; fundamental ilmiy izlanishlar va sohalarni moliyalashtirish 
kabi vazifalar yotishini ham yuqori o‘rinlarda keltirib o‘tdik.

